Bildu-Nafarroa parlamentu-taldeko foru parlamentari Aitziber Sarasola Jaca andreak eskola-maparen prestakuntzari dagozkion zenbait gairi buruz idatziz erantzuteko egindako zenbait galderari dagokienez (8-12/PES-00019) hau erantzun du Nafarroako Gobernuko Hezkuntza kontseilariak, Hezkuntzako Departamentuko Hezkuntzako Azpiegituren Zerbitzuak emandako txostena ikusita:
Gobernuko lehendakariak eta Hezkuntza, Kultura eta Kiroletako ministroak Derrigorrezko Bigarren Heziketako, Batxilergoko eta Lanbide hezkuntzako irakaskuntzaren egituran aldaketak izango direla iragarri dute. Aldaketa horiek, iragarri denaren arabera, Derrigorrezko Bigarren Heziketan ikasturte bat gutxiago izatea eta Batxilergoan eta Lanbide Hezkuntzan bat gehiago izatea eragin lezakete.
Nafarroako Eskola Mapa berri bat prestatzeak, aldaketa horiek azkenean zertan gauzatuko diren, eta egitura berri hori nola eta noiz ezarriko den, eta irakaskuntzaren antolamendu berri horrek curriculumaren ikuspegitik, irakaskuntzaren aldetik, ekonomiaren, azpiegituren eta eskolako zerbitzuen aldetik zein eragin izango duen aurrez jakitea eskatzen du. 

Hezkuntzako Departamentua Espainiako Gobernuak iragarri dituen aldaketa horiek zertan gauzatzen diren jakin arte zain dago, beraz. 

Nolanahi ere, Eskola Mapa prestatzeko lanetan nahitaezkoa izango da hezkuntzako komunitate osoari kontsulta egitea, indarrean dagoen legerian agintzen den bezala, eta lotura estua izango du, bistan denez, mapa hori ezartzeko egin beharko diren inbertsioekin.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

